
Rapport Amministrattiv Annwali

Ghas-Sena 2015

Dan ir-rapport amministrattiv ikopri s-sena 2015.

Matul 1-2015, kien fit-tielet sena tas-7 Legislatura tieghu

[I-Kunsill prezenti li huwa ffurmat mis-Sur Paul Vella, Sindku, is-
Sur Eman Vella, Deputat-Sindku, is-Sur Clayton Gauci, is-Sinjura
Elizabeth Ebejer u is-Sur Mario Sammut bhala Kunsilliera.

[I-Kunsill Lokali huwa kommess sabiex ikun ta’ servizz lejn il-
kommunita’ u ghaldagstant, minbarra l'irwol tieghu hekk Kif
deskritt fil-Ligi, matul il-legislatura kollha, johloq, jorganizza u
jmexxi attivitajiet u progetti bl-ghan li jtejjeb il-kwalita’ tal-hajja
tac-cittadini tal-lokalita’. Dawn li gejjin huma parti minn dawn I-
attivitajiet u avvenimenti li sehhew matul is-sena 2015.

B' kollox, matul 1-2014, issejjhu 15 -il seduta tal-Kunsill. Dan
ifisser laggha kull ftit aktar minn tliet gimghat, meta il-ligi tal-
Kunsill Lokali tobligana li nsejhu seduta sa' mhux aktar tard minn
5 gimghat.

Gieh FImgarr

Wahda mill-aktar avvenimenti importanti u mistennija fil-lokalita’
hija 1-lejla ta’ ‘Gieh I-Imgarr’ fejn fiha nies li jkunu hadmu b’ risq
dan ir-rahal u dak kollu marbut mieghu, jinghataw apprezzament
ghall-hidma taghhom. Matul is-serata ta' 2015, Mario Vassallo u
Mary Camilleri inghataw Rikonoxximent filwaqt li Sue Schembri
inghatat Gieh l-Imgarr. Is-Sinjorina Anthea Vella inghatat I-Unur
taz-Zghazagh.

Festa Frawli

Attivita’ ohra ferm mistennija kemm mill-Maltin kif ukoll mill-
barranin hija dik ta’ Festa Frawli, organizzata mill-Kummissjoni
Lejla Mgarrija. I1-Kunsill jaghti 1-ghajnuna tieghu f din l-attivita’u
din is-sena applika b’success ghal-fondi tal-iskema ghal inizjattivi

L-attivita' saret tighed numru impressjonanti ta' nies minn kull
settur tas-socjeta' fosthom diversi personaggi distinti, politici u
din is-sena tal-Eccellenza Taghha, il-President tar-Repubblika,
Marie Louise Coleiro Preca.

Giet organizzata wkoll Lejla Mgarrija ghal sena ohra fix-xahar ta'
Awwissu, ftit qabel il-festa. Din tkun opportunita' ohra fejn I-
Imgarr juri hilietu u t-tradizzjonijiet tieghu. Okkazzjoni agrikola
ohra li ged tiehu postha fil-kalendarju tal-attivitajiet hija Frott il-
Bidwi Imgarri fiz-Zebbiegh.

Korsijiet
Wahda mill-aktar rwoli importanti tal-Kunsill huwa dak li
jippromwovi aktar taghlim extra-kurrikulari fost il-popolazzjoni

tal-lokalita’. Ghaldaqgstant gew organizzati Kkorsijiet immirati
apposta ghall-setturi varji tas-socjeta’. Saru Kkorsijiet ta’ crafts,
dekorazzjonijiet tal-kejkiet u pasti, korsijiet tal-fotografija, Kkif
ukoll diversi tahdiet edukattivi fil-bini tal-Kunsill. Bhalissa qed
isiru wkoll sensiela ta' tahditiet dwar suggetti b’ laqta’ Mgarrija
biex il-wirt tal-lokal jigi ppreservat. Saru wkoll diskussjonijiet
edukattivi marbuta ma' wirjiet li saru fil-Kunsill.

Fuq l-istess nota kulturali, wiehed ma jistax ma jsemmix li I-
Kunsill jospita I-uniku muzew ta' Arti Kontemporanja li nsibu fil-
gzejjer Maltin, bix-xogholijiet artistici li tesebixxi Dame Francoise
Tempra. Matul 1-2015, il-Kunsill ospita il-ftuh tal-Bienale del Arte
kif ukoll numru ta' ezibizzjonijiet artistici ohra.

Restawr

Tkompla il-progett tar-resawr tas-sit tal-Ghasfura fejn il-Kunsill,
flimkien mal-Universita' ta' Malta u 1-HSBC (Malta) Foundation,
qed jirrigenera sit taz-zmien l-Inglizi. Gew irrangati numru ta'
hitan tas-sejjieh fil-madwar, kif ukoll ghaddej hmielu ix-xoghol
fuq l-aperturi fejn ix-xoghol tal-hadid tlesta u ix-xoghol tal-injam
jongsu biss ftit zmien biex jigi ffinalizzat. Saru diversi lagghat ta'
koordinament ta' dan il-progett, b' rapprezentanza tal-HSBC
(Malta) Foundation, I-Universita' ta' Malta u I-Kunsill.

Toroq

[t-toroq u I-bankini madwar I-Imgarr inzammu f'’kundizzjoni tajba
permezz ta’ manutenzjoni Kkontinwa tal-handymen, li Kkienu
responsabbli ghal dan ix-xoghol, filwaqt li nqata’ I-haxix b’'mod
kontinwu mit-toroq rurali. Ix-xitwa tal-2015 kienet wahda Kkiefra
b' bosta maltempati u xita qalila li hallew warajhom hafna hsarat

fit-toroq. Ghaldagstant, il-hidma f' dan ir-rigward kienet aktar
iebsa, u ghalhekk aktar apprezzata.

Access ghatTempiji ta’ Skorba u ta’ Hagrat

[I-Kunsill Lokali kompla jtejjeb u joffri s-servizz tieghu fil-bejgh ta’
biljetti ghat-tempji ta’ Skorba u ta’ Hagrat. B’hekk dawn it-tempiji
ta’ Wirt Storiku Dinji ma baqghux jinfethu biss ghal ftit hin kull
nhar ta’ Tlieta. [llum wiehed jista’ jaqta’ l-biljetti mill-Kunsill
Lokali u jzur dawn it-tempji kull nhar ta’ Tlieta, il-Hamis u s-Sibt.
[I-Kunsill kellu wkoll diversi lagghat ma’ Heritage Malta biex jigi
esplorati metodi u proceduri li jkomplu jtejbu dan is-servizz.

B' rabta mal-harsien tal-Wirt Storiku, specjalment Il-element
preistoriku, il-Kunsill haseb sabiex jikkoordina it-tebgha tal-
istudju ta' Dr David H. Trump dwar Skorba fl-okkazzjoni tal-50
sena mill-ewwel pubblikazzjoni taghhom. F' Dicembru saret il-
prezentazzjoni ta' dan il-progett fejn l1-ewwel ktieb gie ipprezentat
lil Dr. Trump fil-prezenza tas-Sinjura Trump.

Centru ta' Matul il-Jum ghall-Anzjani

Is-Servizz tad-Day Care Centre ospitat fil-bini tal-Kunsill kompla
jissahhah billi issa qed jinfetah ukoll nhar tat-Tlieta kif ukoll nhar
ta' Gimgha.

L-anzjani ikollhom diversi avveniment biex jigu assikurati minn
anzjanita' holistika u attiva, fosthom diskussjonijiet, taghlim, hrug
edukattiv, partecipazzjoni fi' sport, crafts, festini u aktar.

[I-Kunsill offra ghal-darb’ ohra is-servizz biex l-anzjani tal-lokal
jinghataw il-vacc¢in tal-influwenza. Hafna residenti ghamlu uzu
minn dan is-servizz.

Kuntatt mar-Residenti

[I-Kunsill izomm kuntatt dirett mar-residenti permezz ta' diversi
leaflets informattivi fir-residenti. Wiehed jista jghid facilment (u
kien hemm minn gieli irramarka) li il-Kunsill tal-Imgarr huwa
wiehed mill-aktar Kunsill li jibghat informazzjoni fid-djar. Hafna
drabi, din I-informazzjoni issir 'in house' mill-membri tal-istaff, u
ta' dan nirringrazzjawhom.

Barra minn hekk, il-Kunsill izomm kuntatt ukoll permezz tal-
pagna ta' facebook. Din il-pagna isservi ta' notice board ghall-dak
kollu li jkun gieghed iwettaq il-Kunsill kif ukoll sabiex ir-residenti
ikunu jistghu jikkuntaattjaw lill-Kunsill. Attwalment hemm aktar
minn 1100 persuna jsegwu din il-pagna - b’ 300 minnhom
jizdiedu matul 1-2015.

Gie ukoll introdott sistema ta' internet b' xejn fil-bini tal-Kunsill,
kemm b-investiment tat-3 routers mill-kunsill (wiehed fuq kull
sular), izda wkoll bis-sistema tal-MCA Free Wifi li mhux biss issa
ged jigi offrut barra quddiem il-Kunsill, imma wkoll fil-bini tal-
Kunsill.

Youth Exchanges

Matul 1-2014 il-Kunsill ippartecipa f' numru ta' Youth Exchanges
f' Wales, 1-Italja, it-Turkija u I-Polonja. Saru ukoll zewg Leadership
Trainingships fl-Italja u t-Turkija kif ukoll Sports Exchange f'
Lagostanto, I-Italja. Ippartecipaw numru mdaqqas ta' zghazagh u
mexxejja. Permezz ta' dawn l-iskambiji, iz-zghazagh jithalltu ma'
nies ohra t' amparhom minn artijiet u kulturi differenti u dan
jehinhom jinfethu ghall-aktar ideat u innovvazzjonijiet, barra
minn hbiberiji godda.

Kooperazzjoni ma' Lokalitajiet Barrannin

Matul 1-2014, il-Kunsill haseb li jkompli jsahhah ir-rapporti tal-
kooperazzjoni mal-lokalita' Taljana ta' Lagosanto, fir-reggjun tal-
Emilia Romagna. Din il-lokalita’ hija maghrufa ghat-tkabbir tal-
frawli kif ukoll ghall-avveniment annwali li togranizza, is-Sagra
della Fragola.

F1-2015 saret it-talba formali lid-Dipartiment tal-Gvern Lokali
sabiex jigi ffirmat ftehim ta' gemelagg uffic¢jali ma' din il-lokalita’.
[I-pjan tal-Kunsill hu li dan il-ftehim jigi ffirmat fl-Imgarr matul
Festa Frawli tal-2016.

Beach Cleanups

Matul is-sajf saru numru ta' Beach Cleanups fil-bajjiet tal-Imgarr u
fl-inhawi tal-lokalita’. Dawn saru fuq bazi volontarja minn
ghaqdiet ta' studenti u haddiema. I1-Kunsill ha hsieb jipprovdi
koordinament u l-iskips biex tnehha l-imbarazz kollhu li tnehha.
Wahda mill-aktar clean ups li kienu success matul 1-2015 saret
mill-Ambaxxata tal-Istati Uniti, immexxija mill-Ambaxxatrici
innifisha, Gina Abercrombie Winstanley.

Manutenzjoni tal-Bandli

wiehed mill-aktar progetti importanti u kbar li fuqu hadem il-
Kunsill matul 1-2015 kien l-immodernizzar tal-bandli f' Wesghat
il-Gublew. B' investiment ta' €125,000, li gejjin kollha mill-fondi
tal-MEPA imsejjha UIF (Urban Improvement Funds), dan il-
progett ta' bixra isbah, moderna, aktar sigura u aktar stimulanti

lill-dawn il-bandli. Bhalissa ged issir l-ahhar certifikazzjoni fuq
dan is-sit sabiex inkun certi li ix-xoghol kollu sar kif suppost, kif
mitlub u kif mifthiem.

Sports

[I-Kunsill kompla jaghti is-sapport tieghu lill-ghaqdiet sportivi tal-
lokalita'. Fl-istess hin ukoll il-Kunsill ospita ghadd ta' tlielaq
sportivi, fosthom tlielaq tal-karozzi fit-telgha tal-Gnejna, tlielaq
tar-roti parti mit-Tour ta' Malta, parti mill-kampjonat
internazzjonali tal-Cross Triathlon kif ukoll ghat-tielet darba
konsekuttiva il-Kampjonat Nazzjonali tal-Mountain Running, bil-
premjazzjoni tar-rebbieha issir fil-bini tal-Kunsill. Ghall-ewwel
darba wkoll saret tellieqa ta' giri fit-triq mill-Mellieha AC fil-
lokalita' taghna fuq id-distanza ta' 10KM.

Tenders

Matul is-sena il-Kunsill hareg lista ta' 9 Tenders u 3 Kwotazzjoni.
Dan biex jassigura effi¢jenza, servizz ahjar u mmannigjar ahjar
tar-risorsi tieghu. wiehed mill-aktar importanti matul 1-2015 kien
dak tal-gbir tal-iskart. Dan Il-ezercizzju issarraf f' ammont
sostanzjali ta' infieq inqas ghall-kunsill. I1-Kunsill gieghed issa
jonfoq angas anke fuq il-manutenzjoni tal-lattrini pubblici kif
ukoll fuq it-tindif tat-toroq.

II-Progett tal-Mizura 313

Matul 1-ahhar sena, intensifika u twassal fi' tmiemu b' suc¢cess il-
progett tal-Mizura 313 li kien jinkludi it-tfassil ta' Rural Heritage
Trail madwar il-lokalita’, it-twahhil ta' sinjali informattivi matul
dan it-trail, il-pubblikazzjoni ta' fuljett informattiv dwar postijiet
ta' interess kulturali, storiku u socjali fil-lokalita' kif ukoll I-
installazzjoni ta' bankina u irrangar fil-kisra tat-triq Ghajn
Tuffieha. Dan il-progett li gie jiswa' mal-160,000Ewro, ged ikun
iffananzjat minn fondi tal-Unjoni Ewropeja li jigu amministrati
mill-Majjistal Leader Action Group. Dan il-progett gie inawgurat
uffic¢cjalment mill-Onorevoli Ian Borg u 1-Onorevoli Stefan
Buontempo fl-ewwel jiem ta' din is-sena.

Gbir ta' Skart

Fuq l-istess suggett tal-gbir ta' skart, tajjeb wiehed issemmi li kien
hemm investiment b' sahhtu mill-Kunsill fejn jidhol il-gbir ta'
skart u l-indafa gol-Imgarr. Twahhlet sistema ta' CCTV fi' Triq San
Pietru li issa ser tkun trasferita fi' Triq Ganfra ghall-gdejn il-Bring
In Site. Kompla jigi offrut is-servizz tal-gbir ta' skart goff kull
gimgha mir-residenzi.

Matul 1-2015, il-Kunsill lahaq ftehim mal-kuntrattur il-gdid tal-
iskart sabiex tibda issir distinzzjoni bejn l-iskart domestiku u I-
iskart iggenerat mill-hwienet u l-istabilliment tal-ikel. Dan 1I-
ezercizzju qieghed jiffranka somma sostanzjali lill-Kunsill.

L-Imgarr huwa wiehed mill-aktar lokalitajiet li jingabar skart
riciklabbli per capita f' Malta. Ghall dawn ir-ragunijiet, il-Kunsill
taghna intghazel sabiex ftit gimghat ilu sar wiehed mill-ewwel 10
lokalitajiet ta' Malta li bdew il-progett pilota tal-gbir tal-iskart
organiku. Bhala rikonoxximent tal-isforzi tal-Kunsill ghall-
ambjent aktar nadif, il-Kunsill ircieva rikonoxximent mill-

GreenMT matul 1-2015 bhala lokalita' fug quddiem nett fejn jidhol
il-gbir ta' skart riciklabbli.

[1-Kunsill iheggeg lill-pubbliku biex jikkolabora fir-riciklagg ta’
skart ghal gid tal-ambjent u sabiex niffrankaw fondi li jintuzghaw
biex jintrema’ l-iskart. Ghal-dan il-ghan, il-Kunsill beda’ jgassam
kalendarju dwar il-gbir tal-iskart fil-btajjel pubblici ghas-sena li
tkun ghada kemm bdiet, biex il-familji ikunu jistghu jippjanaw bil-
quddiem.

Servizzi offruti fil-Kunsill

[I-Kunsill ged jinnota zieda fin-numru ta’ persuni li javvi¢inaw il-
Kunsill ghall-ilmenti u suggerimenti taghhom. Dan juri fiduc¢ja fix-
xoghol tal-Kunsill, li kull ma jmur ged jizdied. Numru ta’ servizzi li
llum indraw bhal gbir ta’ skart goff u gbir ta’ skart riciklat qed
ikun ta’ utilita’ kbira ghar-residenti.

Haddiema Klerikali

Matul is-sena il-haddiema klerikali tal-Kunsill komplew bil-hidma
fejjieda taghhom ta’ kuljum. Huma jir¢ievu l-ilmenti u s-
suggerimenti  tac-cittadini, jigbru Il-informazzjoni ghall-
amministrazzjoni tal-Kunsill, jinvolvu ruhhom fil-finanzjamenti,
ibieghu biljetti ghas-siti preistorici tal-Imgarr, jagdu lil kull minn
izur l-uffic¢ju u jiehdu hsieb komunikazzjoni effettiva bejn il-
Kunsill, id-Dipartiment tal-Gvern Lokali, l-entitajiet varji, u I-
membri tal-Kunsill.

Handymen tal-Kunsill

[1-Kunsill jaghmel uzu wkoll mix-xoghol fejjiedi li jwettqu z-zewg
handymen. Matul is-sena jiehdu hsieb li t-toroq jinzammu f
kundizzjoni tajba permezz ta' patching u manutenzjoni ta’
bankini. Jagtghu ukoll il-haxix b’'mod regolari mit-toroq rurali, li
minnhom jghaddu lI-bdiewa. Huma jarmaw dak kollu mehtieg biex
tigi organizzata xi attivita bhal Gieh Mgarr u Festa Frawli.

Finanzji tal-Kunsill

Matul is-sena 2015 il-Kunsill hadem b' ghaqal u perseverenza
sabiex imexxi il-progetti tieghu b' finanzjamenti li kull ma jmorru
dejjem ged ikunu issikati. Fejn jidhlu ogsma li I-Kunsill ghandu
responsabbilta’ u mmanigjar dirett, il-Kunsill irnexxilu jiffranka il-
flus, spec¢jalment fil-kuntratti godda, fl-amministrazzjoni u it-
tmexxija tal-ufficcju, etc. il-Kunsill investa sommom sostanzjali ta'
flus fil-progetti tieghu matul is-sena li ghaddiet. Uhud minn dawn
il-flus huma mahsubin li jergghu jghaddu fil-kontijiet bankarji tal-
Kunsill, filwaqt 1li flus ohra kienu investiti direttament mill-
finanzjamenti tal-kunsill. Madanakollu, dan kellu impatt qawwi
fuq l-ezercizzji finanzjarji tas-sena l-ohra. Kien biss b' hafna
ghaqal u ppjanar fit-tul li I-Kunsill irnexxilu jrazzan id-deficit biex
ma jispiccax bit-telf fl-ahhar tal-2015. II-Kunsill ghandu jigbor
aktar minn 150,000 Ewro li wiehed jittama, l-entitajiet kollha
koncernati izommu kelmiethom u jghaddu dawn il-finanzjamenti
mill-aktar fis possible sabiex il-Kunsill jerga' jiehu ir-ruh u
jkompli jhaddar il-progetti tieghu.

Konkluzjoni

Dan ir-rapport jigbor fih numru ta’ progetti u inizzjattivi
importanti li saru matul din is-sena, u bl-ebda mod ma jsemmi x-
xoghol kollu li jwettaq mill-Kunsill. Niehu din 1-okkazjoni biex
nirringrazzja lis-Sindku u 1-Kunsilliera tax-xoghol siewi li jwettqu
biex dan kollu jkun possibbli ghal gid ta’ dan ir-rahal.

Cyprian Dalli
Segretarju Ezekuttiv

